
Fampidirana 
Taorian’ny nahafatesan’i Abinadia dia nampianatra 
mangingina ireo tenin’i abinadia teo anivon’ny olona 
i Almà. Nivory teo amin’ny Ranon’i Môrmôna ireo izay 
nino azy mba hianatra bebe kokoa. Nitory ny  hafatry 
ny “fibebahana sy ny fanavotana ary ny finoana ny 

Tompo” i Almà (Môsià 18:7). Ireo izay nanaiky ny 
fampianany sy nibebaka tamin’ny fahotany dia nanao 
ny fanekempihavanan’ny batisa. Nahatoky tamin’io 
fanekempihavanana io ireo olona ary nifanampy teo 
amin’ny ara- nofo sy ara- panahy.

LESONA 61

Môsià 18

Sosokevitra Enti- mampianatra

Môsià 18:1–16
Nampianatra sy nanao batisa ilay vahoaka i Almà
Asehoy ilay sary mitondra ny lohateny hoe Abinadia teo Anatrehan’ny Mpanjaka Noà 
(62042; Boky Mirakitra Sary Momba ny Filazantsara [2009], lah. 75). Tondroy ireo mpiso-
rona eo amin’ny farany aoriana ao amin’ny sary. Hazavao fa ny Môsià 18 dia mitantara ny 
zavatra niainan’i Almà izay iray tamin’ireo mpisoron’ny Mpanjaka Noà.

Asao ny mpianatra iray hamaky mafy ny Môsià 18:1, 3–6. 
Asao ny iray kilasy hikaroka ny zavatra nataon’i Almà 
rehefa avy nandre ny fijoroan’i Abinadia ho vavolombelona. 
Rehefa avy milaza ny zavatra nianarany ireo mpianatra dia 
asao izy ireo hijery ny fanehoana an- tsarin’izy ireo izay 
maneho ny fijerena amin’ny ankapobeny ireo dia natao ao 
amin’ny Môsià 7–24. Ampianaro izy ireo haneho an- tsary 
ny Ranon’i Môrmôna eo amin’ny toerana tokony hisy izany. 
(Mba hahitana ilay fanehoana an- tsary iray manontolo 
dia jereo ireo pejy fanampiny any amin’ny faran’ity boky 
torolalana ity.)

Hazavao fa ny fikasan’i Almà tamin’ny fampianarany dia 
ny hanomana ny olona ho amin’ny batisa. Angataho ireo 
mpianatra hieritreritra mandritra ny fotoana fohy mikasika 
ny batisan’izy ireo. Mba hanampiana azy ireo hisaintsaina 
ny dikan’ny batisany amin’izy ireo dia azonao atao ny ma-
metraka fanontaniana tahaka izao manaraka izao:

•  Inona ireo antsipiriany azonao tadidiana mikasina ny 
zavatra niainanao?

•  Tamin’ny fomba ahoana ho nanampian’ireo ray aman-
dreninao sy ny mpampianatra anao ary ireo mpitarika 
anao hiomana tamin’ny batisa?

• Inona no tianao bebe kokoa mikasika ny batisa amin’izao fotoana izao mihoatra izay 
zavatra tianao tamin’ny fotoana nanaovana batisa anao?

Hazavao fa afaka manampy antsika hanana fahatakarana lalina mikasika ny fanekempiha-
vanan’ny batisa ny tantaran’i Almà nampianatra sy nanao batisa ny vahoaka teo amin’ny 
Ranon’i Môrmôna.

Asao ireo mpianatra hamaky amim- pahanginana ny Môsià 18:2, 7, hitady ny zavatra nam-
pianarin’i Almà ny vahoaka rehefa nanomana azy ireo ho amin’ny batisa izy.

• Araka ny voalaza ao amin’ireo andininy ireo, inona ireo fotopampianarana sy fitsipika 
noantitranterin’i Almà?

• Amin’ny fomba ahoana araka ny hevitrao no mety hanampian’ny fahatakarana ireo 
fahamarinana ireo ny olona iray mba hiomana ho amin’ny batisa?

Fijerena amin’ny ankapobeny ireo dia natao ao 
amin’ny Môsià 7–24

